
Majalah O.H MY BULLETIN merupakan hasil
terbitan Bahagian Kesihatan Pekerjaan,
Jabatan Keselamatan dan Kesihatan
Pekerjaan (JKKP), yang diterbitkan setiap
tahun bermula dengan edisi pertamanya
pada tahun 2023. Majalah ini bertujuan untuk
memberi maklumat terkini kepada pekerja,
majikan dan orang ramai mengenai isu-isu
kesihatan pekerjaan serta aktiviti yang
dijalankan oleh Bahagian Kesihatan
Pekerjaan sepanjang tahun. Edisi tahun ini
memberi fokus khusus kepada isu-isu
berkaitan mental di tempat kerja, yang
merupakan salah satu cabaran utama dalam
memastikan persekitaran kerja yang selamat
dan sihat.

Dari Pena KETUA PENGARAH

JABATAN KESELAMATAN DAN KESIHATAN;TPEKERJMN (JKKP) MALAYSIA

IR. HJ. MOHD HATTA BIN ZAKARIA

Bismillahirrahmanirrahim.
Assalamualaikum Warahmatullahi Wabarakatuh.
Salam Sejahtera & Salam Malaysia Madani.

Pertamanya, saya ingin memanjatkan rasa syukur yang tidak
terhingga ke hadrat Allah SWT kerana dengan izin-Nya, kita
dapat terus komited dalam mewujudkan persekitaran kerja
yang bukan sahaja selamat secara fizikal, malah sihat dan
sejahtera dari segi mental dan emosi.

Dengan sukacita dimaklumkan, Buletin Kesihatan Pekerjaan
"O.H. My Bulletin" edisi ketiga ini berjaya diterbitkan. Tahniah
dan syabas saya ucapkan kepada sidang redaksi atas komitmen
dan dedikasi yang tinggi. Edisi ini amat signifikan kerana
memberikan tumpuan khusus kepada aspek kritikal dalam
kesihatan pekerjaan: Pengurusan Risiko Psikososial di Tempat
Kerja.

Penerbitan buletin ini selari dengan komitmen JKKP dalam
memperkukuh kerangka kesihatan pekerjaan holistik. Garis
Panduan Pentaksiran dan Pengurusan Risiko Psikososial di
Tempat Kerja 2024 yang dikeluarkan oleh JKKP menjadi
panduan penting untuk majikan menangani faktor-faktor
seperti stres kerja, dan bebanan tugas di tempat Kkerja.
Pematuhan terhadap garis panduan ini adalah langkah proaktif
ke arah mencegah kemudaratan psikologi dan memelihara
kesejahteraan mental warga kerja.

O.H. My Bulletin edisi ini berperanan sebagai platform strategik
untuk menyebarluaskan maklumat, meningkatkan kesedaran,
dan berkongsi amalan terbaik dalam menguruskan risiko
psikososial. Penerbitan seumpama ini amat diperlukan bagi
merekodkan usaha dan pencapaian institusi dalam menangani
isu kontemporari ini, seterusnya menjadi rujukan berharga
kepada semua pihak.

Memasuki lembaran baharu 2026 dengan penguatkuasaan Akta
Keselamatan dan Kesihatan Pekerjaan (Pindaan) 2022, fokus
terhadap kesejahteraan psikososial adalah sejajar dengan
matlamat akta untuk memastikan kesihatan holistik di semua
tempat kerja. Pendekatan komprehensif yang menggabungkan
keselamatan fizikal dan kesejahteraan mental adalah penting
bagi memacu produktiviti dan membangunkan tenaga kerja
yang lebih resilien.

Harapan saya, agar usaha murni ini diteruskan dengan penuh
iltizam. Dengan mengutamakan pengurusan risiko psikososial
yang efektif, kita bukan sekadar mematuhi perundangan, malah
membina budaya kerja yang penyayang, inklusif dan produktif,
seterusnya menyumbang ke arah mencapai matlamat OSHMP
2025 dan menjayakan visi Malaysia Madani.

Selamat Maju Jaya dan jadikan "O.H. My Bulletin" edisi
psikososial ini sebagai pemangkin kepada transformasi positif di
tempat kerja masing-masing.

IR. HJ. MOHD HATTA BIN ZAKARIA

Dari Pena PENGARAH BAHAGIAN KESIHATAN PEKERJAAN (BKESP)
JABATAN KESELAMATAN DAN KESIHATAN PEKERJAAN (JKKP) MALAYSIA

DR. AHMAD FITRI BIN ABDULLAH HAIR

Assalamualaikum Warahmatullahi Wabarakatuh.
Salam Sejahtera dan Salam Malaysia Madani.

Pada kesempatan ini, saya ingin memanjatkan kesyukuran
kehadrat Allah SWT di atas limpah kurnia-Nya, kerana dengan
izin-Nya kita dapat menerbitkan Buletin Kesihatan Pekerjaan
Eéisi Ketiga bagi tahun 2025 dengan jayanya.

Saya mengucapkan tahniah dan syabas kepada semua ahli
Jawatankuasa Kesihatan Pekerjaan Zon Tengah di atas kejayaan
penerbitan buletin ini. Penerbitan ini bertujuan untuk
menyampaikan maklumat terkini mengenai kesihatan
pekerjaan, termasuk satu aspek kritikal yang semakin mendapat
perhatian global: pengurusan risiko psikososial di tempat kerja.

Buletin yang dihasilkan ini diharap dapat menjadi inspirasi dan
panduan kepada majikan, pekerja, pengamal KKP serta pegawai
JKKP. Sebagai rujukan praktikal, Garis Panduan Pengurusan
Risiko Psikososial 2024 yang dikeluarkan oleh JKKP
menyediakan kerangka sistematik untuk membantu majikan
mengenal pasti, menilai, dan mengawal risiko psikososial,
seterusnya melaksanakan agenda dan sasaran di bawah Pelan
Induk KKP 2025 (OSHMP25) secara lebih holistik.

Tidak dapat dinafikan bahawa pelaporan keracunan dan
penyakit pekerjaan di negara ini masih dalam tahap yang
kurang memuaskan. Perkara ini membuktikan betapa perlunya
kita memberikan perhatian yang serius terhadap bahaya
kesihatan di tempat kerja, yang bukan hanya bersifat fizikal dan
kimia, tetapi juga psikososial. Stres, kebimbangan dan keadaan
kesihatan mental lain yang berpunca dari persekitaran kerja
adalah sebahagian daripada penyakit pekerjaan yang perlu
diuruskan dan dilaporkan.

Sejajar dengan inisiatif OSHMP 2025, JKKP berusaha untuk

mengarusperdanakan aspek kesihatan pekerjaan melalui

pelbagai inisiatif. Penerbitan Garis Panduan Pentaksiran dan vV 9
Pengurusan Risiko Psikososial di Tempat Kerja 2024 adalah

salah satu langkah proaktif bagi memastikan kesejahteraan

mental pekerja dijaga, seterusnya menyumbang ke arah

peningkatan produktiviti dan pembangunan tenaga kerja yang

lebih resilien. Usaha ini, ditambah dengan promosi kesedaran

berkaitan pelaporan penyakit pekerjaan, diharap dapat

meningkatkan pelaporan sebanyak 30% menjelang 2025.

TR

Harapan saya, usaha baik dan kreatif ini perlu dilaksanakan
secara berterusan. Dengan mengintegrasikan pengurusan risiko
psikososial ke dalam sistem KKP organisasi, kita bukan sekadar
mematuhi perundangan, malah membina budaya kerja yang
lebih sihat, selamat dan sejahtera. Marilah kita bersama-sama
memacu kecemerlangan dalam aspek kesihatan pekerjaan bagi
mencapai objektif OSHMP 2025.

Selamat Maju Jaya.

Kata Aluan KETUA EDITOR

O.H. MY BULLETIN EBISI 2025

DR. SANTHANAMOHAN A/L NAGESPERAM

KETUA SEKSYEN KESIHATAN PEKERJAAN JKKP WP KUALA LUMPUR

Salam sejahtera dan Salam Malaysia Madani kepada semua pembaca,
rakan sekerja, dan warga keselamatan dan kesihatan pekerjaan
sekalian. Saya dengan sukacitanya mempersembahkan kepada anda
Edisi 2025 O.H. My Bulletin. Buletin tahun ini menumpukan kepada
kesejahteraan psikososial di tempat kerja—mengiktiraf bahawa
kesihatan pekerjaan bukan hanya tentang bahaya fizikal, kimia,
biologi atau ergonomik. Tekanan kerja, keletihan emosi, gangguan
komunikasi dan kurang sokongan sosial memberi kesan langsung
kepada kesejahteraan pekerja serta prestasi organisasi.

Tema ini relevan kerana persekitaran psikososial yang positif
meningkatkan semangat dan kerjasama, mengurangkan keletihan
mental serta ketidakhadiran, di samping melonjakkan produktiviti
dan kepuasan kerja. Sebaliknya, kegagalan menangani isu ini
menjejaskan moral, mencetus konflik dan menaikkan risiko masalah
kesihatan mental. Minda yang sihat sama penting dengan tubuh
yang selamat—kedua-duanya saling melengkapi.

Edisi ini memuatkan panduan praktikal berasaskan PRisMA 2024
(JKKP), perkongsian kisah sebenar, artikel ringan, komik dunia kerja
serta laporan bergambar program kesedaran. Setinggi-tinggi
penghargaan kepada sidang redaksi, penulis, penyumbang dan
Bahagian Kesihatan Pekerjaan, JKKP Malaysia atas komitmen
mereka. Semoga buletin ini membuka ruang dialog yang lebih
terbuka, mengurangkan stigma dan menginspirasikan tindakan lebih
berkesan di tempat kerja.

Sekian, selamat membaca dan semoga bermanfaat.

SIDANG REDAKSI

PENASIHAT KETUA EDITOR

DR AHMAD FITRI BIN ABDULLAH HAIR DR SANTHANAMOHAN A/L NAGESPERAM

SEKILAS PANDANG DAN PENGENALAN

BAHAGIAN DAN SEKSYEN KESIHATAN PEKERJAAN

Bidang kesihatan pekerjaan adalah cabang kesihatan awam yang
fokus ~“pada pencegahan risiko kesihatan yang menyebabkan
enyakit pekerjaan.”la melibatkan keselamatan dan kesihatan di
empat Kkerja “serta intervensi kesihatan pekerja pada tahap
encegahan awal,pertengahan, dan lanjut. Menurut Pertubuhan
gsihﬁ an Sedunia(WHO)J, objektif utama kesihatan pekerjaan
adalah:

Mengekalkan dan mempromosikan kesihatan pekerja serta ' ' L <
keupayaan mereka untuk bekerja; . 1 _
\ & \ EY L‘\

Memperbaiki persekitaran kerja supaya selamat dan sihat
untuk pekerja; \\\ ',

Mewujudkan budaya kerja yang mematuhi piawaian
keselamatan dan kesihatan pekerjaan.

Bahagian Kesihatan Pekerjaan
Ibu pejabat terbahagi kepada
dua seksyen:

Seksyen Perubatan Pekerjaan

Seksyen Pengiktirafan

Fungsi utama Bahagian
Kesihatan Pekerjaan JKKP
adalah:

Memperkenalkan dan memperkukuh
penguatkuasaan kesihatan pekerjaan.

Membangunkan standard kesihatan
pekerjaan.

Melakukan promosi dan jalinan
kerjasama

Manakala Fungsi Utama Seksyen Kesihatan Pekerjaan (SKP) di
negeri-negeri adalah penguatkuasaan dan promosi kesihatan
r)e erjaan di tempat kerja. SKP terlibat dalam penguatkuasaan
apangan dan menjadi rujukan industri dalam aspek kesihatan
pekerjaan.

Antara tugas-fugas pegawai SKP di setiap negeri:

1. Menyiasat kes penyakit dan keracunan pekerjaan yang dilaporkan.

2. Menyiasat aduan berkaitan penyakit dan keracunan pekerjaan.

3. Memantau program pengawasan perubatan berkaitan bunyi bising dan
bahan kimia berbahaya.

4. Menjalankan pemantauan biologikal ke atas pekerja yang terdedah
kepada bahan kimia bahaya.

5. Memantau pusat ujian audiometrik.

ISU PSIKOSOSIAL DI TEMPAT KERJA
KAJIAN KES JKKP SELANGOR (2025)

PENGENALAN

Isu psikososial di tempat kerja di kalangan rakyat
Malaysia semakin meningkat. Dari tahun 2019
hingga 2023 kes kemurungan bertambah
sebanyak dua kali ganda dan umur yang paling
terjejas adalah dari umur 18 hingga 29. Di sektor
pekerjaan,antara punca-punca kemurungan
adalah diskriminasi, gangguan dan buli.

HASIL SIASATAN

Siasatan telah dijalankan bersama pengadu
dengan majikan.Hasil siasatan didapati bahawa
pengadu tidak berpuas hati dengan siasatan
dalaman yang dijalankan oleh majikan terhadap
beberapa tuntutan pampasan dan cuti sakit
pengadu. Pengadu berpendapat bahawa
siasatan yan% dijalankan tidak berprofesional
dan ini telah menyebabkan dia mengalami
kemurungan. Selepas meneliti bukti-bukti
seperti dokumen, e-mel dan mesej Whatsapp
yang disediakan oleh kedua-dua pihak, didapati
pihak majikan telah menjalankan siasatan
dalaman dengan profesional mengikut bidang
kuas?)nyl/a dan tiada bukti diskriminasi, gangguan
atau buli.

TINDAKAN JABATAN

Jabatan telah menyarankan untuk majikan
menjalankan penaksiran risiko psikososial secara
proaktif supaya dapat mengetahui status risiko
psikososial di tempat kerja.

RUJUKAN
Department Of Occupational Safety And Health.

Guidelines On Psychosocial Risk Assessment And
Management At The Workplace (PRISMA 2024)

KAJIAN KES PSIKOSOSIAL

Pada tahun 2025, 1 kes Psikososial telah dibawa
oleh seorang pengadu ke JKKP SELANGOR. Kes
ini telah disahkan sebagai Major Depressive
Disorder oleh Pakar Psikiatri. Susulan itu,
Seksyen Kesihatan Pekerjaan JKKP Selangor
telah mengambil tindakan dengan menjalankan
siasatan dengan segera.

Disediakan oleh,

Dr Prashanth Krishna Ragunathan
Pegawai Perubatan

Seksyen Kesihatan Pekerjaan
JKKP SELANGOR

